
Cofnodion Cyfarfod Cyffredin Cyngor Tref Penrhyndeudraeth13Hydref  2020 yn y Neuadd Goffa Penrhyndeudraeth am 7:00 yh
CTP = Cyngor Tref Penrhyndeudraeth
PRESENNOL
Medwyn Williams, Meryl Roberts,Aled Ellis, Menna Jones, Robin Jones
YMDDIHEURIADAU
Eric Thomas, Ifan Llewelyn Roberts
1           CROESO
Estynnodd yr Cadeirydd groeso i bawb
2          CADARNHAU PRESENOLDEB AC YMDDIHEURIADAU 
Cadarnhawyd yn unol ȃ’r uchod
3          CADARNHAU COFNODION CYFARFOD CYFFREDIN 22 MEDI 2020
Derbyniwyd fel rhai cywir.
4     DATGAN CYSYLLTIAD / DIDDORDEB / BUDDIANT PERSONOL 
8.2.3 Meryl Roberts
5 ADRODDIADAU
5.1       Adroddiad y Clerc ar hyfforddiant LUn Llais Cymru: Deall y Gyfraith
Roedd hwn yn un gwerth chweil, yn gosod gwaith, dyletswydd,a swyddogaeth cynghorau o fewn ei
bŵerau cyfreithiol, a bod gwneud penderfyniadau a gweithredu heb bŵer cyfreithiol (ultra vires -tu
hwnt i bwerau) yn arwain at helynt.Nid oes unrhyw gwrs yn fandadol i gynghorwyr, ond fe anogodd pob un i fanteisio ar y cwrs hwn a fydd ar gael yn ystod mis Hydref hefyd.
5.2       Adroddiad y Clerc ar hyfforddiant Un Llais Cymru: Y Cyngor fel cyflogydd
Roedd hwn hefyd yn werth chweil, yn gosod cyfrifoldebau’r Cyngor fel cyflogydd, a hawliau’r Clerc fel ei gyflogai yng nghyd-destun y gyfraith.
Yng nghyd-destun yr hyfforddiant, roedd y Clerc wedi cynnwys yr isod ym mhecyn cyfarfod yr aelodau :-
Canllaw’r Cynghorydd Da (t8)cyhoeddiad Llywodraeth Cymru
‘Ni allwch gymryd yn ganiataol eich bod yn cynrychioli buddiannau eich etholwyr i gyd heb ymgynghori â hwy. Mae canfod anghenion grwpiau gwahanol yn y gymuned (megis pobl ifanc, yr henoed a phobl anabl) yn rhan bwysig o’ch rôl fel cynghorydd’
Canllaw’r Cynghorydd Da (t12)
‘… ni allwch weithredu fel cynghorydd nes eich bod wedi llofnodi datganiad derbyn swydd ffurfiol. Mae hyn yn cynnwys ymrwymiad i lynu wrth y cod ymddygiad a fabwysiadwyd gan eich cyngor Mae dyletswydd arnoch i weithredu’n briodol fel cynghorydd.Yn arbennig, mae gennych gyfrifoldeb ii:
 •  fynychu cyfarfodydd y cyngor cymuned neu dref pan gewch wŷs i wneud hynny; yn ôl y gyfraith  
mae’r hysbysiad i fynychu cyfarfod y cyngor yn wŷs, oherwydd mae dyletswydd arnoch i fod yn
bresennol;
    •  paratoi ar gyfer cyfarfodydd drwy astudio’r agenda ac unrhyw ddogfennau cysylltiedig, i sicrhau  
       bod gennych yr wybodaeth briodol am y materion sydd i’w trafod, gan geisio cyngor lle y bo’n
       briodol; 
    • cymryd rhan mewn cyfarfodydd a llunio barn wrthrychol yn seiliedig ar yr hyn sydd orau i’r 
gymuned – a chadw wedyn at benderfyniadau’r mwyafrif
• sicrhau, gyda chynghorwyr eraill, fod y cyngor yn cael ei reoli’n briodol

5.3        Adroddiad ariannol y Clerc
5.3.1 
Darparwyd copi o’r llyfr arian o ddechrau mis Medi hyd,ynghyd á chysoniad banc hyd at 13 Hydref. Roedd Cyngor Gwynedd wedi anfon anfoneb am gyfraniad blynyddol CTP tuag at gynnal darpariaeth ei doiledau cyhoeddus ym Mhenrhyndeudraeth, am y swm llawn o £4,000.00.Oherwydd Covid19, bu’r toiledau ar gau am rai wythnosau, ac mae’n bosib y cânt eu cau eto gydag chlo arall Covid19. Roedd CTP wedi penderfynu eisoes na fyddai’n talu’r cyfraniad yn llawn gan fod y cytundeb yn datgan mai diben y cynllun partneriaethu yw :-
▪ ‘Cadw’r ddarpariaeth ar agor ac yn weithredol’
▪ mae’r rheoliadau ariannol yn glir mai er budd y gymuned y mae’r awdurdod i wario arian cyhoeddus,
   acni ellir talu am wasanaeth sydd heb ei ddarparu. Mae’r Llywodraeth wedi rhoi symiau sylweddol i
Awdurdodau Lleol fel Cyngor Gwynedd i’w cynorthwyo yn ystod argyfwng Covid19 lle maent wedi
   wynebu gwariant ychwanegol, a cholli incwm arferol.
▪ fe anfonodd dabl at Gyngor Gwynedd yn nodi’r niferoedd sylweddol sydd yn defnyddio’r toiledau,  
   gan ofyn a oeddCG wedi ystyried codi tâl ar ddefnyddwyr, ond ni chafodd unrhyw ymateb.   
Cafwyd newydd annisgwyl am gyflwr llawr toiledau’r Neuadd Goffa, ac amcangyfrifir y gallai’r gôst fod yn rhai miloedd.
Ategodd ei bwynt mewn cyfarfodydd blaenorol, bod y gwariant ‘arferol / sefydlog’ yn llawer uwch na’r derbyniadau ‘arferol / sefydlog’, ac ar ôl ystyried yr arian wrth gefn, a balansau ar ddiwedd y flwyddyn ariannol, y praesept sy’n llenwi’r bwlch ac yn talu am brosiectau penodol. Yrunig benawdlle gwelai gwtogiad posib oedd y cyfraniad blynyddol o £4,000 tuag at gynnal y toiledau cyhoeddus.Mae’n 10% o’r praesept erbyn hyn, ac eiddo Cyngor Gwynedd ydyw. Dim ond cyfrannu tuag ato mae CTP. Dylid ystyried a yw’r £4,000 / 10% yn gymesur â’r budd i’r holl drigolion, a’r defnydd â wnânt ohono, gan eubod yn talu ddwywaith amdano, sef, yn eu Treth Cyngor i Gyngor Gwynedd, ac yn eu praesept i CTP (double taxation).
Opsiwn arall ydy cael gwared ag ased.
Fe’i trafodir yn y cyfarfod cyllid arbennig.
5.3.2Asedau Cyfredol at 1 Hydref 2020
	Cyfrif Cadw       30.09.20
	8,631.04   
	 

	Cyfrif Cyfredol   01.10.20
	38,897.86   
	+

	Cyfanswm yr Asedau
	47,528.90
	 

	Taliadau nas talwyd o’r cyfrif                                2019/20                          
	73.40
	-

	 
	 
	 

	 
	 
	 

	Taliadau nas talwyd o’r cyfrif                                2020/21
T39  £3,600  T42 £107.23  T43 £108.00  T44 £60.59  T45  £750.00                                             
	4,625.82
	-

	Credydau nas talwyd i’r cyfrif
D13  £200.00  D21 £451.50  D23 £1,433.50
	2,085.00
	+

	 
	 
	 

	 
	 
	 

	Asedau Net – a gynhwysir gan y canlynol:-
	44,914.68      
	 

	Gweddill y Gronfa Gronnus:
	17,064.56
	 

	Gorged hyd at 01.10.20
	27,850.12

5.3.3      Cysoniad Banc at 1 Hydref 2020
	Cyfrif Cyfredol : yn y banc 01.04.20
	10,559.39
	 

	Sieciau   2019/20 nas talwyd o’r cyfrif  
	2,122.75     
	-

	Balans y llyfr arian ar 01.04.20
	8,436.64
	+

	Sieciau 2019/20 nas talwyd o’r cyfrif
	73.40
	+

	Derbyniadau  2020/21  yn ȏl y llyfr arian
Taliadau         2020/21  yn ȏl y llyfr arian                     
	56,319.92
28,472.92
	+
-

	 
	 
	 

	Taliadau nas talwyd o’r cyfrif  2020/21  T39  £3,600.00  T42 £107.23  T43 £108.00  T44 £60.59  T45 £750.00                                                     
	4,625.82
	+

	Credydau nas talwyd i’r cyfrif
D13  £200.00  D21 £451.50  D23 £1,433.50
	2,085.00
	-

	 
	 
	 

	Yn y Banc 01.10.20
	38,897.86           
	 

	 
	 
	 

	Cyfrif Cadw : yn y banc 01.04.20
	8,627.92
	 

	Llôg banc                                        
	3.12              
	+

	Yn y Banc 30.09.20
	8,631.04         
	 


5.3.4Taliadau  & Derbyniadau
Yn ȏl yr arfer ym mhob cyfarfod cyffredin, archwiliwyd yr anfonebau, ac ar ȏl i’r Cyngor sicrhau eu
bod yn cydymffurfio ȃ’r gofynion priodol, rhoddwyd yr awdurdod i’w talu.
Roedd cyflog y Clerc yn cynnwys ad-daliad am y graddfa newydd ers 1 Ebrill 2020
	  Siec
	   £     c
	Manylion y Taliadau yn ôl y Llyfr Arian

	 
	 
	 
	 

	203252
	23.23
84.00
	Penrhyn Hire Ltd
	Llogi ffensys diogelwch
Côst 2 ffens a fandaleiddiwyd

	203253
	108.00
	Pritchard a Griffiths Cyf
	Agor bedd llwch newydd

	203254
	60.59
	Scottish Power
	Trydan Cae Chwarae Minffordd 25.06.20 – 23.09.20

	203255
	750.00
	Pritchard a Griffiths Cyf
	Agor bedd

	203256
	40.73
	HM Revenue & Customs
	PAYE y Clerc

	203257
	1,023.56
	Glyn E Roberts - Clerc
	Cyflog net £976.76, costau teithio £46.80

	203258
	1,344.00
	Hari Roberts Groundworks
	Gwaith iechyd a diogelwch ym Mharc y Mileniwm - y ffens rhwng yr ysgol a maes chwarae’r plant bach, cornel cwrt chwarae aml bwrpas

	203259
	19.56
	Glyn E Roberts - Clerc
	Costau sefydlog misMedi £15.00, ad-dalu côst 6 stamp £4.56

	203260
	1,560.00
	Owain H Davies
	Torri gwair

	203261
	60.00
	Alan Pritchard
	Cynnal a chadw’rNeuadd Goffa

	203262
	250.00
	Y Clerc
	Caeëdig

	 
	 
	 
	 
	 



	 
	 
	Manylion y Derbyniadau yn ôl y Llyfr Arian

	 
	1,433.50
	G Lloyd Jones
	Ffioedd claddu ym Mynwent Minffordd 

	 
	625.00
	Traveline Cymru
	Rhent y Neuadd Drefol

6      GOHEBIAETH    
6.1       Llythyr gan breswylwyr Market Place Penrhyndeudraeth – parcio anghyfreithlonar y Stryd
Fawr yn rhwystro mynediad at gefn eu heiddo.
Anfonwyd ymateb gan y Clerc yn nodi mai mater i’r Awdurdod Priffyrdd oedd pwyntiau’r llythyr, ond byddai CTP wrth gwrs yn barod i’wcefnogi. Nododd yr hyn roedd CTPwedi’i wneud ers blynyddoedd i geisio datrys problemau traffig, ond gwraidd y problemau ydy diffygplismona. Cadarnhaodd Cyngor Gwynedd ym mis Mawrth 2016 bod gan y gwasanaeth gorfodaeth ‘ddiffyg staff ac adnoddau’ a dim ond ‘ymweliadau pan fydd swyddogion yn yr ardal’ oedd yn bosib.
Nododd cynghorwyr eu bod wedi sylwi ar fwy o barcio anghyfreithlon ar y llinellau melyn o flaen  
Neuadd y Dref sy’n cynyddu’r risg yn y sgwâr.
6.2        Un Llais Cymru Sesiynau hyfforddiant
Yn dilyn ei adroddiad yn 5.1 & 5.2,pwysodd y Clerc ar y cynghorwyr nad oedd wedi cofrestru ar gyfer yr 
hyfforddiant i wneud hynny.
7           MATERION PENODOL YN DEILLIO O GYFARFOD CYFFREDIN 22 MEDI 2020 
7.1Newid ystafell / dyddiad cyfarfodydd y Cyngor ar sail hygyrchedd
Penderfynwyd aros i weld sut byddai materion yn datblygu yn sgil Covid19.
7.2        Rhandiroedd
Mynegwyd bod dogfen Llywodraeth Cymru i awdurdodau rhandiroedd yn un cynhwysfawr, ac yn egluro’r camau i’w dilyn. Un llain posib sydd yn rhan uchaf Parc y Mileniwm a phenderfynwyd ydylai’r grŵp edrych ar y ddogfen cyn i CTP frafod y mater ymhellach.  Nododd y Clerc bod costau ynghlwm i gamau’r ddogfen a dylai unrhyw wariant fod yn gymesur â’r nifer fyddai’n elwa ohono. Mae’r Parc yn dioddef cyfnodau o fanfaliaeth, a dylai’r grŵp ystyried hyn yn ofalus.
7.3       Ymgysylltu, ac Adroddiad Cyngor Tref Penrhyndeudraeth i etholwyr 
Roedd pawb yn gytûn bod cynnwys y drafft yn dderbyniol, ond teimlwyd y byddai fformat gwahanol, a llai ffurfiol n well. Cytunodd y Clerci’w addasu ar gyfercyfarfod misTachwedd.
7.4Darparu cofnodion yn Saesneg yng nghyd-destun dyfarniad Ombwdsmon
Gwasanaethau Cyhoeddus Cymru
Derbyniodd CTP gais ffurfiol y llynedd ar i CTP ddarparu’r cofnodion yn Saesneg hefyd, acystyriwyd bryd hynny achos penodol yn erbyn cyngor cymuned am wrthod cais i wneud hynny.Penderfynodd yr Ombwdsmonbod y cyngor hwnnw yn euog o gamweinyddu, a bod y cwynydd wedi dioddef anghyfiawnder o’r herwydd. Cefnogodd yr Ombwdsmon y cwynydd gan argymell y dylai’r cyngor dalu £100 iddi. Penderfynodd CTP beidio darparucofnodion yn Saesneg, ond byddai’n cyhoeddi rhybuddion,
hysbysiadau,holiadauron ayyb yn ddwyieithog.
Roedd y Clerc wedi ail godi’r mater yng nghyd-destun argymhelliad Llywodraeth Cymru i gynghorau cymuned a thref wella’r modd y maent yn rhannu gwybodaeth, ac yn ymgysylltu gyda’r etholwyr. Nid oedd y penderfyniad bryd hynny’n gyson, hynny yw, penderfynwyd cyhoeddi rhybuddion, hysbysiadau,holiadauron ayyb yn ddwyieithog er mwyn i bawb ddeall, ond nid y cofnodion,a’r rheini yw cofnod statudol a chanolog busnes cynghorau.
Nododd hefyd bod yr aelodau’n gwasanaethu pob etholwr yn ddi-wahân, ac yn unol â’u dyletswydd(wele 5.2) yn ‘llunio barn wrthrychol yn seiliedig ar yr hhyn sydd orau i’rgymuned’. Mae’r Ysgol a’r Feddygfa’n ddwy ieithog ond nid y cyngor tref. Byddai’r Cyngor yn parhau i gynnal ei holl gyfarfodydd yny Gymraeg, acyndarpariu cofnodion yn Saesneg hefyd.
Yn olaf, ers yr achos hono, nid oes cyfarfwyddyd wedi dod o unman yn gorfodi cynghorau i ddarparu’i gofnodion,nac ei safwe’n ddwyieithog. Nid oes cyfeiriad ato yn adroddiad terfynol y panel annibynnol ar sector cynghorau cymuned a thref, yn adroddiadau blynyddol Archwilydd Cyffredinol Cymru, nac yng

ngyhoeddiad Llywodraeth Cymru, Y Cynghorydd Da.
Roedd y darlun yn gymysglyd iawn meddai’r aelodau, ac o’r herwydd penderfynwyd peidio dod i benderfyniad,a cheisio mwy o eglurhad.
7.55 sedd wag ar Gyngor Tref Penrhyndeudraeth
Oherwydd yr ansicrwydd ynglŷn ag effaith Covid19 ar gynnal cyfarfodydd wyneb yn wyneb, penderfynwyd peidio bwrw ymlaen â’r broes statudol i lenwi’r seddau gwag ar hyn o bryd, a rhoi gwybod i’r cyhoedd mewn datganiad – y Clerc I ddarparu drafft.
7.6      Gwirio’r 3 diffibriliwr
Yn mynd rhagddo.
7.7      Ffens o flaen Penbryn View Penrhyndeudraeth
Gofynnwyd i CTP osod ffens newydd o flaen y rhesdai ond penderfynwyd bod rhaid cadarnhau pwy    oedd y perchennog. 
8          Eitemau sefydlog
8.1       MYNWENT MINFFORDD   
Cytundeb torri gwair
Penderfynwyd cynnig estyniad am flwyddyn arall yn amodol ar rai materion er mwyn penderfynu beth I’w wneud o 2021/22 ynglŷn â thorri gwair y cae chwarae ym Mharc y Mileniwm. Ychydig o ddefnydd â wneir ohono, ac oherwydd ei natur gorslyd, ac effaith llifogydd arno, nid yw’n addas ar gyfer pob maeth o chwaraeon erbyn hyn.  
8.2      Y NEUADD GOFFA
8.2.1   Atgyweirio draeniau dŵr glaw yn y fynedfa
Dyddiad i’w gadarnhau.
8.2.2Atygweirio llawr toiled y Merched
Cafwyd adroddiad cychwynnol yn nodi bod ‘dry rot i’w gweld ynddi ond byddai angen codi’r llawr i ganfod pa mo bell mae wedi lledaenu
8.2.3    Glanhau gwlis
Derbyniwyd 2 bris ac aed am yr un isaf.
8.3       Y NEUADD DREFOL
Tenantiaeth
Aed yn gaeëdig
8.4        PARC Y MILENIWM 
8.4.1     Effaith glaw trwm
Nid yw’r dŵr yn draenio fel ag yr oedd a methwyd torri’r gwair mewn ambell le. Adroddwyd bod mwy o ddŵr eleni yn y ‘cyt’ o’r toiledau cyhoeddus draw at Faes y Parc ac efallai nad ydy’r ‘system’ yn ymdopi. Mae’r ffaith bod dŵr o’r Parc yn gorfod codi i gyrraedd y pibellau o dan y stryd fawr yn broblem hanesyddol. Gan fod dŵr sy’n llifo o dan y Parc at y stryd fawr yn achosi problemau, fe benderfynwyd codi’r mater gyda Chyfoeth Naturiol Cymru.
Derbyniwyd ymateb gan CNC yn nodi ei fod fel rhan o’i rhaglen barhaus i ddiweddaru ei fap llifogydd, wedi penodi ymgynghorwyri ddiweddaru model llifogydd 2014 Porthmadog.I helpu i wella’r model hwn, bydd yr ymgynghorwyr, gan ddefnyddio cwmni arolygu, yn mesur lefelau’r sianel afon. Bydd hyn yn cynnwys mynd ati ar droed o fewn y dref ac ar gwch bach yng ngorlifdir afon Glaslyn. Maent yn disgwyl y bydd y gwaith arolygu hwn yn mynd rhagddo am tua deuddydd yn ystod mis Hydref.
Yn ddiweddarach eleni, byddant yn gallu rhannu’r mapiaullifogydd hyn â CTP i’w trafod.
Penderfynwyd disgwyl i’w gweld a chadw llygad ar y sefyllfa’n lleol.

8.4.2Y 2 wely ym mynedfa’r maes parcio
Adroddodd y Cyngorydd Meryl Roberts ei bod am ddechrau ar y gwaith yn un gwely fel prosiect gyda phlant Gwerin y Coed
8.4.3Y Lagŵn
Adroddwyd ei fod angen sylw.
8.5FFYRDD / PARCIO  
Yn dilyn y penderfyniad yng nghyfarfod 22 Medi 2020 anfonodd y Clerc ebost at Brif Weithredwr     Cyngor Gwyned, a’r Aelod Seneddol, Lis Saville Roberts ynglŷn â materion sydd wedi llusgo,  a’i anfodlonrwydd ynglŷn â safon y gwasanaeth, a methiant swyddogion i ymateb o fewn amserlen y polisi ymateb.
Anfonodd yr ebost ar 23 Medi 2020, ond hyd at 13 Hydref ni dderbyniwyd unrhyw ymateb.    
8.6CAE COOKES
8.6.1Y pibellau carthffosiaeth
Bu digwyddiad arall lle chwistrellwyd dŵr budr / carthffosiaeth dros ran o’r tir o bibell Dŵr Cymru.     Mae’r digwyddiadau yma’n deillio’n ôl dros ddegawd pan oedd y Gymdeithas Rhandiroedd yn codi’r    un pryderon gyda Dŵr Cymru. Mae’n peri risg i iechyd a diogelwch y cyhoedd ac fe all amharu ar      ddiddordeb y National Gridi i logi’r safle yn ystod cynllun tanddaearu gwifrau trydan.
Yn dilyn y penderfyniad yng nghyfarfod 22 Medi 2020 roedd y Clerc wedi anfon cŵyn at DC gan nad oedd swyddogion wedi ymateb. Gofynnodd am fanylion y digwyddiadau dros y blynyddoedd drwy gais rhyddid gwybodaeth.
Disgwylir am ymateb.  
8.6.2   Iechyd a diogelwch
Roedd y Cyng Meryl Roberts yn archwilo’r safle. 
8.7          CAE CHWARAE MINFFORDD 
Dim o’r newydd.
8.8CAE CHWARAE MAES Y PARC
Dim o’r newydd.
9            MATERION CYNLLUNIO
Ni dderbyniwyd unrhyw gais am sylwadau
10         RHAGLEN Y CYFARFOD NESAF
10.1    Cyfryngau cymdeithasol fel modd i gyfathrebu.
10.2     Adroddiad CTP i drigolion  
11         DYDDIAD Y CYFARFOD NESAF
11.1      Cyfarfod Arbennig Cyllid, a Gweithdrefnau’r Cyngor,  nos Fawrth, 27Hydref 2020 am 7:00  
11.2      Cyfarfod Cyffredin nos Fawrth, 10 Tachwedd 2020 am 7:00
12CLOI 
Diolchodd y Cadeirydd i bawb

______________
Medwyn Williams – Cadeirydd10 Tachwedd 2020

